《十住毘婆沙論》

厚觀院長指導，第三組編2002年1月9日

【049】比較在家與出家之優劣。
(一)《十住毘婆沙論》卷8＜入寺品第十七＞，大正26，61c12~62b27

若我恒沙劫　　常於天祠中

　  大施不休廢　　不如一出家

是菩薩爾時應作是念：我如法求財，於恒河沙等劫常行大施，是諸施福猶尚不如發心出家，何況有實。何以故？

1．在家則有無量過惡，出家能成無量功德。

2．在家則潰鬧，出家則閑靜。

3．在家則屬垢，出家則無屬。

4．在家是惡行處，出家是善行處。

5．在家則染諸塵垢，出家則離諸塵垢。

6．在家則沒五欲泥，出家則出五欲泥。

7．在家難得淨命，出家易得淨命。

8．在家則多怨賊，出家則無怨賊。

9．在家則多惱礙，出家則無惱礙。

10．在家是憂處，出家是喜處。

11．在家是惡道門，出家是利益門。

12．在家是繫縛，出家是解脫。

13．在家則雜畏，出家則無畏。

14．在家有鞭杖，出家無鞭杖。

15．在家有刀槊，出家無刀槊。

16．在家有悔熱，出家無悔熱。

17．在家多求故苦，出家無求故樂。

18．在家則戲調，出家則寂滅。

19．在家是可愍，出家無可愍。

20．在家則愁悴，出家無愁悴。

21．在家則卑下，出家則高顯。

22．在家則熾然，出家則寂滅。

23．在家則為他，出家則自為。

24．在家少勢力。出家多勢力。

25．在家隨順垢門，出家隨順淨門。

26．在家增刺棘，出家破刺棘。

27．在家成就小法，出家成就大法。

28．在家作不善，出家則修善。

29．在家則有悔，出家則無悔。

30．在家增淚乳血海，出家竭淚乳血海。

31．在家則為諸佛辟支佛聲聞所呵賤，出家則為諸佛辟支佛聲聞所稱歎。

32．在家則不知足，出家則知足。

33．在家則魔喜，出家則魔憂。

34．在家後有衰，出家後無衰。

35．在家則易破，出家則難破。

36．在家是奴僕，出家則為主。

37．在家永在生死，出家究竟涅槃。

38．在家則墮坑，出家則出坑。

39．在家則黑闇，出家則明顯。

40．在家不能降伏諸根，出家則能降伏諸根。

41．在家則傲誕，出家則謙遜。

42．在家則鄙陋，出家則尊貴。

43．在家有所由，出家無所由。

44．在家則多務，出家則小務。

45．在家則果小，出家則果大。

46．在家則諂曲，出家則質直。

47．在家則多憂，出家則多喜。

48．在家如箭在身，出家如身離箭。

49．在家則有病，出家則病愈。

50．在家行惡法故速老，出家行善法故少壯。

51．在家放逸為死，出家有智慧命。

52．在家則欺誑，出家則真實。

53．在家則多求，出家則少求。

54．在家則飲雜毒漿，出家則飲甘露漿。

55．在家多侵害，出家無侵害。

56．在家則衰耗，出家無衰耗。

57．在家如毒樹果，出家如甘露果。

58．在家則怨憎和合，出家則離怨憎會苦。

59．在家則愛別離苦，出家則親愛和合。

60．在家則癡重，出家則癡輕。

61．在家則失淨行，出家則得淨行。

62．在家則破深心，出家則成深心。

63．在家則無救，出家則有救。

64．在家則孤窮，出家不孤窮。

65．在家則無舍，出家則有舍。

66．在家則無歸，出家則有歸。

67．在家則多瞋，出家則多慈。

68．在家則重擔，出家則捨擔。

69．在家則事務無盡，出家則無有事務。

70．在家則罪會，出家則福會。

71．在家則苦惱，出家則無苦惱。

72．在家則有熱，出家則無熱。

73．在家則有諍，出家則無諍。

74．在家則染著，出家無染著。

75．在家有我慢，出家無我慢。

76．在家貴財物，出家貴功德。

77．在家有災害，出家滅災。

78．在家則減失，出家則增益。

79．在家則易得，出家則難遇。千萬劫中時乃一得。

80．在家則易行，出家則難行。

81．在家則順流，出家則逆流。

82．在家則漂流，出家則乘筏。

83．在家則為煩惱所[漂*寸]，出家則有橋樑自度。

84．在家是此岸，出家是彼岸。

85．在家則纏縛，出家離纏縛。

86．在家懷結恨，出家離結恨。

87．在家隨官法，出家隨佛法。

88．在家有事故，出家無事故。

89．在家有苦果，出家有樂果。

90．在家則輕躁，出家則威重。

91．在家伴易得，出家伴難得。

92．在家以婦為伴，出家堅心為伴。

93．在家則入圍，出家則解圍。

94．在家則以侵惱他為貴，出家則以利益他為貴。

95．在家則貴財施，出家則貴法施。

96．在家則持魔幢，出家則持佛憧。

97．在家有歸處，出家壞諸歸處。

98．在家增長身，出家則離身。

99．在家入深榛，出家出深榛。
(二)《大智度論》卷3，大正25，84 b8~9
孔雀雖有色嚴身　　不如鴻鴈能遠飛
　　  白衣雖有富貴力　　不如出家功德勝 
(三)《大智度論》卷13＜釋初品尸羅波羅蜜義第二十＞，大正25，160c28~b24

問曰：若居家戒得生天上，得菩薩道，亦得至涅槃，復何用出家戒？

答曰：雖俱得度，然有難易。居家生業種種事務，若欲專心道法，家業則廢；若欲專修家業，道事則廢；不取不捨，乃應行法，是名為難。若出家離俗，絕諸紛亂，一向專心，行道為易。

復次，居家憒鬧，多事多務，結使之根，眾惡之府，是為甚難。若出家者，譬如有人，出在空野無人之處而一其心，無思、無慮內想既除，外事亦去，如偈說：

閑坐林樹間　　寂然滅眾惡    恬澹得一心　　斯樂非天樂

人求富貴利　　名衣好床褥    斯樂非安隱　　求利無厭足

納衣行乞食　　動止心常一    自以智慧眼　　觀知諸法實

種種法門中　　皆以等觀入    解慧心寂然　　三界無能及

以是故，知出家修戒，行道為易。

復次，出家修戒，得無量善律儀，一切具足滿。以是故，白衣等應當出家受具足戒。
復次，佛法中，出家法第一難修。如閻浮呿提梵志問舍利弗：於佛法中何者最難？舍利弗答曰：出家為難。

又問：出家有何等難？

答曰：「出家樂法為難。」

「既得樂法，復何者為難？」

「修諸善法難。」以是故應出家。

復次，若人出家時，魔王驚愁言：此人諸結使欲薄，必得涅槃，墮僧寶數中。

復次，佛法中出家人，雖破戒墮罪，罪畢得解脫。如《優缽羅華比丘尼本生經》中說：佛在世時，此比丘尼得六神通阿羅漢。入貴人舍，常讚出家法，語諸貴人婦女言：姊妹可出家！諸貴婦女言：我等少壯容色盛美，持戒為難，或當破戒！比丘尼言：但出家破戒便破。

問言：破戒當墮地獄，云何可破？

答言：墮地獄便墮！諸貴婦女笑之言：地獄受罪，云何可墮？比丘尼言：我自憶念本宿命時作戲女，著種種衣服，而說舊語，或時著比丘尼衣以為戲笑。以是因緣故，迦葉佛時作比丘尼。自恃貴姓端政，心生憍慢，而破禁戒；破戒罪故，墮地獄受種種罪，受罪畢竟，值釋迦牟尼佛出家，得六神通阿羅漢道。以是故，知出家受戒，雖復破戒，以戒因緣故，得阿羅漢道；若但作惡，無戒因緣，不得道也。我乃昔時世世墮地獄，地獄出為惡人，惡人死還入地獄，都無所得。今以此證知出家受戒，雖復破戒，以是因緣，可得道果。

復次，如佛在祇洹，有一醉婆羅門，來到佛所，求作比丘。佛敕阿難，與剃頭著法衣。醉酒既醒，驚怪己身，忽為比丘，即便走去。諸比丘問佛，何以聽此醉婆羅門作比丘？佛言：此婆羅門，無量劫中，初無出家心，今因醉故，暫發微心，以是因緣故，後當出家得道。如是種種因緣，出家之利，功德無量。以是故，白衣雖有五戒，不如出家。
(四)《大智度論》卷80 ，大正25，625a1~6：

取毘梨耶波羅蜜者，住尸羅波羅蜜，多是出家人，時有在家者。一切出家人：1.得無量戒律儀，2.具足四十種善道，3.深入諸法實相，過聲聞，辟支佛地。是三種戒名尸羅波羅蜜，在家者無無量戒律儀，是故不具足住尸羅波羅蜜。

【050】有哪四法能退失智慧?








(一)《十住毘婆沙論》卷9，＜四法品＞，大正26, 65 c28~66a2：

有四法能退失慧，菩薩所應遠離。復有四得慧法，應常修習。

何等四法失慧？

一、不敬法及說法者。

二、於要法祕匿吝惜。

三、樂法者為作障礙，壞其聽心。

四、懷憍慢自高卑人。

(二) A.《大寶積經》卷112，＜普明菩薩會＞，大正11， 631 c21~25：

爾時世尊告大迦葉：菩薩有四法退失智慧。何謂為四：

1．不尊重法，不敬法師。

2．所受深法，祕不說盡。

3．有樂法者，為作留難，說諸因緣，沮壞其心。

4．憍慢自高，卑下他人。

迦葉！是為菩薩四法退失智慧。 
B.《大寶積經論》卷1，大正26，205c20~206 a2：

問曰：云何不尊重等法，令能退失智慧？

答曰：

1、 瞋恨故不敬，不敬故不聞，不聞故不生解，以不生解故，即現退失智慧。

2、 吝惜諸法，所受諸法祕不盡說，故不聞；不聞故於未來世中眾緣不具；緣不具故退失智慧。

3、 有樂法者為作留難，說諸因緣沮壞其心，說有餘言。所犯覆藏不能悔過等故，得聞障報已，聞障報故得愚癡因，是故未來必得愚癡，以愚癡故退智慧。

4、 其心憍慢、自高讚己，卑下他人故令恨他，以恨他故即為倒說；已顛倒說故，於未來世中招倒，以招倒故退失智慧。

· 印順導師（《寶積經講記》p.24－p.26）

(三)《大乘寶雲經》卷7，＜寶積品第七＞，大正16， 276 a28~b11：
爾時佛告寶積菩薩言：善男子！有四種法，退失菩薩智慧。何謂為四：
1．於佛正法無尊重心亦不恭敬，是說法者慳嫉正法。

2．設有人來求正法者而不為說。

3．於樂法者為作留難。

4．遮護覆藏自生憍慢，復加誹謗說正法者。寶積！如是四法退失智慧。
【051】有那四法能增益智慧？
(一)《十住毘婆沙論》卷9＜四法品第十九＞, 大正26, 66a3~7：
何等四法得慧？

1．恭敬法及說法者。

2．如所聞法及所讀誦，為他人說，其心清淨，不求利養。

3．知從多聞，得智慧故，勤求不息，如救頭然。

4．如所聞法，受持不忘，貴如說行，不貴言說，是為四。

(二)《大寶積經》卷112，＜普明菩薩會第四十三＞，大正11,631c26~632a1：

菩薩有四法得大智慧。何謂為四？

1．常尊重法恭敬法師。

2．隨所聞法，以清淨心，廣為人說，不求一切名聞利養。

3．知從多聞，生於智慧，勤求不懈，如救頭然。

4．聞經、誦持、樂如說行，不隨言說。是為菩薩四法得大智慧。

(三)《大寶積經》卷100＜菩薩行品第四＞，大正11，562 a1~9：

菩薩成就四法得大智慧。何謂為四？

1．於他法中，不生憎嫉。

2．說除過法，令無疑悔。

3．勤精進者，勸不令廢。

4．己身常樂，多修空法。

是為菩薩成就四法，得大智慧。爾時世尊，欲重宣此義，而說偈：

　　不嫉於正法　　教他除疑悔　　常將導眾生　　修佛諸空行
　　智者樂此法　　得智慧名稱　　善解諸佛語　　速成兩足尊　

(四)《大寶積經論》卷1，大正26, 206 c4~15：

菩薩有四法，成大智慧。何等為四？所謂尊敬重法，及敬法師等。菩薩順行此敬等法因故，得與大智因故，生四種智慧。何等為四？一者起、二者成熟、三者滿足助道、四者能為成菩提。

1．然彼恭敬故，樂聽聞法，既聞法已，便得起發智慧。

2．隨所聞讀誦、受持諸法，以清淨心廣為人說，而不求一切名聞利養、恭等事故，令得化他成熟心智。

3．善知智慧，從多聞生，精進不懈怠，如救頭燃。

4．聞法誦持，樂如說行，不隨言說，常求多聞，聞則憶持不忘故！令得滿足助道智行，其實行；行不隨言語及已音聲，為實行故，令能得成菩提智慧。
(五)《大乘寶雲經》卷6，＜寶積品第七＞，大正16,276 b11~17：

善男子！有四種法增長菩薩摩訶薩廣大智慧，何等為四？所謂：

1．敬重正法及說法者。

2．隨所聽得微妙正法，廣為他人分別解說，不求名聞，無希望心而為說法。

3．勤求正法，如救頭然。

4．隨所聞聽，堅固受持，如法修行。

善男子！如是四法，增長菩薩廣大智慧。 
(六)印順法師著《寶積經講記》p.27-29：

菩薩有四法，得大智慧，何謂為四？一、常尊重法，恭敬法師。二、隨所聞法，以清淨心廣為人說，不求一切名聞利養。三、知從多聞生於智慧，勤求不懈，如救頭然。四、聞經誦持，樂如說行，不隨言說。迦葉！是為菩薩四法，得大智慧。現在，再從正行來說能得大智慧的四法。那四種法呢？ 

    一、「常尊重法，恭敬法師」：能常常的尊師重道，就會常常的訪師求法

，智慧也就自然增長廣大起來。 

    二、「隨所聞法，以清淨心廣為人說，不求一切名聞利養」：菩薩隨自己

聽聞受持的深法，不會『秘不說盡』，而是樂意的廣為人說。以弘法心，慈悲

心，報恩心來說法，不是為了貪求名譽，或者財利供養。唯有這樣的清淨心說

法，才能廣為人說。否則，存有名聞、利養、徒眾──不清淨心來說法，就會

或多或少的保留。不是嫌說法的報酬太少，就怕別人與自己一樣，名聞利養被

人奪去了。

三、「知從多聞生於智慧，勤求不懈，如救頭然」：對於樂法的人，故意

留難，不願為他說法，主要是由於不知聞法的利益。要知道，現證的智慧，雖

由於修習；而修慧要由於思惟，思慧要由於多聞。知道智慧是從多聞而引生的

，就會尊重聞法的功德了。對他人，就不為留難，樂意去為人說法。對自己，

一定是精勤的求聞正法，不懈不怠。如頭髮鬚眉著了火一樣：火燒（然與燃同

）鬚眉，一定急不容緩去救息他；知道多聞的功德，一定會不懈不怠的去多聞

正法。當然，精勤的多聞，也要注意到身心的調適。必須『行之以漸，持之以

恆』，從容不迫而又鍥而不捨，才是中道的勤行。 

    四、「聞經誦持，樂如說行，不隨言說」：凡人聽聞經法，背誦、受持，

大抵會因此而憍慢起來。但聞思經法，還是為了實行。如學者的志願，在乎如

經所說的去實行，而不是隨著語言文字團團轉，專在名相上作工夫，那就會感

覺自己的實行不足，還不能完滿的實踐佛說。能深切感覺到自己的不足，自然

謙和寬容，不再憍慢自高了。能這樣依解而起行，智慧當然能生長廣大了。 總結的說：這就是「菩薩四法，得大智慧」。

【052】何等是侵食善根四法？

(一)《十住毘婆沙論》卷九＜四法品第十九＞，大正26，66a12~14：

何等是侵食善根四法？一懷憍慢貪求世事、二著利養出入諸家、三起憎嫉謗諸菩薩、四未聞經聞不信受。 
(二)《大寶積經》卷112＜菩明菩薩會第四十三＞ ，大正11，632a12~16：

菩薩有四法，所生善法滅不增長，何謂為四？以憍慢心讀誦修學路伽耶經、貪利養心詣諸檀越、增毀菩薩、所未聞經違逆不信；迦葉！是為菩薩四法所生善法滅不增長。 
(三)印順導師著《寶積經講記》p.34~36：
    復次，迦葉！菩薩有四法，所生善法滅不增長。何謂為四？以憍慢心，讀誦修學路伽耶經。貪利養心，詣諸檀越。憎毀菩薩。所未聞經，違逆不信。迦葉！是為菩薩四法，所生善法滅不增長。 

    菩薩的智慧增長，菩提心就不會退失；不退菩提心，一切善法就滋長了。

所以，接著說損滅善法的邪行，與增長善法的正行。佛告「迦葉：菩薩有四法

，所生善法滅不增長」。已生的善法，受到了邪行的損害，或是不再增長了，

或是損滅而消失了。是那四種邪行呢？

一、「以憍慢心讀誦修學路伽耶經」：學者為了憍慢心所驅使，好強爭勝，不知於佛法作深入的聞思，而卻去讀誦修學路伽耶經。路伽耶經，是世俗的典籍。看起來，科學、哲學、政治、經濟……知識愈來愈豐富，其實憍慢心也愈來愈大了。世俗的學術，雖有有益於人生的部分，但大多重於向外的爭取，是雜染而不是純淨的。常在這些駁雜不純的俗學上用功，正沾沾自喜地以為進步，而不知俗念熏染，道念漸薄，善法也漸滅了。這在菩薩的修學來說，真是棄明珠而取瓦礫，實在不值得！     
二、「貪利養心，詣諸檀越」：人要有精神的食糧來資長慧命，也要有物質的資糧來維持色身。如追求世俗知識，思想會流入歧途；以貪染心去求利養，生活會流入邪命。依經文說，為了貪著物質的財利供養，以貪求物欲心，到檀越家去。梵語檀越，華語為施主。出家人依檀越而生活，也就不能不去檀越家。但為了生活的必要外，應以化導的，安慰的慈心，進檀越家，使檀越能生長信心，增益福慧。如一心一意的為了物欲，那就有說不完的弊害了。專心在物欲上著想，善法怎能不損滅呢！
三、「憎毀菩薩」：大乘菩薩，應該是尊敬讚歎的對象。但如從自己的名聞、利養著想，對於超勝自己的菩薩，就會引起憎怨嫉恨的心，甚至惡意的毀謗他。不能崇重賢善，反而憎怨他，那就穢念滋生，善法就滅不增長了。
 四、「所未聞經，違逆不信」：總之，是憍慢好勝心在作怪！這才對超勝自己的菩薩，憎厭誹謗；對超勝自己所學的法門，不肯信受了。自己所學的有限有量，就以為佛法不過如此，這才憍慢高傲起來。一旦發現了，自己所沒有聽聞修學過的經典，為了不承認自己的不知，就不惜反對，不肯隨順信受。憍慢的人，不但毀謗菩薩，連佛說的深法也敢反對。憍慢，是多麼可怕的煩惱！修學菩薩行的，如貪求些世俗的知識，世俗的財利，嫉忌勝人勝法，那善法怎能不滅而增長呢？這就是使「所生善法，滅不增長」的四法。
【053】何等是增長善根四法？ 

(一)《十住毘婆沙論》卷9＜四法品第十九＞，大正26, 66 a14~22：

何等是增長善根四法：

1、 所未聞經求之無厭，所謂六波羅蜜菩薩藏。

2、 於眾生除憍慢心謙遜下下。

3、 如法得財趣足而已，離諸邪命樂行四聖種行。

4、 於他罪若實不實，無有刺譏不求人短，若於法中有所不達，心不違逆以佛為證。佛是一切智其法無量，隨宜而說非我所知。如是增益善根四法，非諂曲者所能成就。
(二) 《大寶積經》卷112，＜普明菩薩會第四十三＞大正11, 632b28~c4：
復次迦葉！菩薩有四法，所生善法增長不失，何謂為四？

1． 捨離邪法，求正經典──六波羅蜜菩薩法藏；

2． 心無憍慢，於諸眾生謙卑下下。

3． 如法得施，知量知足，離諸邪命，安住聖種。

4． 不出他人罪過虛實，不求人短。

若於諸法心不通達作如是念：佛法無量，隨眾所樂而為演說，唯佛所知，非我所解，以佛為證，不生違逆。迦葉！是為菩薩四法，所生善法，增長不失。 
(三) 《大乘寶雲經》卷6，＜寶積品第七＞，大正16, 276 c4~12：

善男子，具有四法。菩薩摩訶薩生生世世增長善根，轉勝明淨不復退失。何謂為四？

1．捨離一切不淨之法，勤求一切清淨正法，夫正法者，所謂六波羅蜜菩薩法藏。

2．於諸眾生心無憍慢，猶若家犬，如法受施而自知量，捨離一切諸邪慢等。

3．安心知足住於聖種。

4．不說他人罪過虛實，不求人短。

若於諸法心不通達，亦於世世增長善根轉勝明淨不復退失。

(四) 《思益梵天所問經》卷1，＜四法品第二＞，大正15, 35 b25~27：
菩薩有四法增長善根，何等為四？一者持戒、二者多聞、三者布施、四者出家。 

